
ESYON YO POZE SOUVAN

AKSYON DIFERE POU TRAVAYE NAN
KONFLI TRAVAY

Ki nouvo pwosesis Depatman Sekirite Enteryé a (DHS) te anonse pou
travaye yo?

DHS te kreye yon nouvo “pwosesis senplifye” pou travaye ki enplike nan yon konfli travay nan espas
travay yo pou mande pwoteksyon tanpore kont depotasyon ak yon pemi travay. Objektif pwosesis
sa a se ankouraje ekite, sekirite ak egalite pou tout travaye Ozetazini. Pou fe sa, li bay ajans ki fé
respekte lalwa sou travay jaret pou yo ka aplike ndOm sou travay ak anplwa.

Ki kalite pwoteksyon li ofri?

Pwoteksyon kont depotasyon an vini nan fom “aksyon ranvwaye” ki vle di “Deferred Action” nan lang
angle, epi li dire 2 lane. Aksyon ranvwaye se yon angajman DHS pran pou pa pouswiv depotasyon
kont yon moun pou yon peryod tan espesifik. Moun ki resevwa aksyon ranvwaye elijib pou resevwa
yon pemi travay si yo kapab demontre yon nesesite pou travay. Aksyon ranvwaye ka renouvlab si
envestigasyon ajans ki fe respekte lalwa sou travay la oswa entere li nan espas travay la kontinye.
Pou pwosesis sa a mache, de (2) ajans dwe travay ansanm. Ajans sa yo se ajans travay federal, eta
oswa lokal, ki mennen ankét epi fe respekte lalwa travay, ak DHS, ki fé respekte lalwa imigrasyon.
Ajans ki fe respekte lalwa sou travay la dwe di DHS | ap mennen anket sou konfli travay la epi

li bezwen travaye ki pa sitwayen Etazini ki nan espas travay la pou resevwa pwoteksyon kont
depotasyon pou yo kapab ede nan ankét la. Ajans ki fé respekte lalwa sou travay la voye yon lét
(pafwa yo rele | yon “Deklarasyon Entere”) bay DHS ki dekri espas travay la ak travaye ki afekte yo,
epi moun ki nan deskripsyon sa a elijib pou aplike endividyelman pou aksyon ranvwaye.

Kiyeés ki ranpli kondisyon?
Pou w ka elijib, yon patwon aktyel (oswa petet yon ansyen patwon) travaye a dwe gen yon anket
ouve k ap fet sou li nan yon ajans ki fé respekte lalwa sou travay EPI ajans ki fé respekte lalwa

sou travay la ki mennen anket sou konfli travay la dwe soumet yon let bay DHS ki sipote aksyon
ranvwaye pou travaye sa yo.

Sel egzijans DHS tabli pou krite yon travaye oblije satisfe se pou li koresponn ak kategori travaye
ajans travay la dekri nan deklarasyon entere a. Nenpot travayé san papye ka aplike - kit li nan
pwosedi depotasyon, kit li gen yon 10d pou kite peyi a, oswa li pa t janm gen enteraksyon ak ICE
oswa tribinal imigrasyon yo. Tout moun ka itilize menm pwosesis la. Sepandan, sa se yon estati ki fe
yo pa depote w, sou dizon otorite DHS yo, sa ki vle di DHS ka deside sou chak grenn ka apa pou yo
dako oswa pou yo pa dako aksyon ranvwaye, epi li ka refize li pou nenpot rezon.

Kisa yon konfli travay ye?

Nan kontéks pwosesis sa a, yon konfli travay se | yon travayé oswa yon gwoup travaye nan

yon espas travay patikilye fé konnen gen yon vyolasyon lalwa travay oswa anplwa bay yon ajans
federal, eta oswa lokal ki ap kbmanse yon anket. Pa egzanp, si yon patwon pa peye travaye yo
pou lé siplemante y ap travay, si li pa bay kantite poz ki korek, si li fose moun yo siyen pou e soti
a anvan yo sispann travay vre, oswa si li pa bay bon jan materyel sekirite, anplwaye yo ka pote
plent bay patwon an epitou yo ka rapote vyolasyon an bay yon ajans lokal, eta oswa federal

ki fe respekte lalwa sou travay. Si w kwée patwon w lan ap vyole dwa travay ou, kontakte yon
Oganizasyon lokal ki travay sou kesyon dwa travaye, tankou yon sant travaye.

E si espas travay mwen an deja enplike nan yon konfli travay?

Si w te deja enplike nan yon konfli travay ki obje yon ankét, men ajans ki fe respekte lalwa sou
travay la pa t voye yon deklarasyon enteré bay DHS, sant travaye lokal ou a oswa yon avoka ki gen
bon repitasyon kapab ede w tou pou w mande youn.

Ki wol ajans ki fé respekte lalwa sou travay jwe nan pwosesis aksyon
ranvwaye?

Yon ajans ki fe respekte lalwa travay (tankou Depatman Travay, oswa yon ajans onivo eta oswa
lokal) dwe voye yon let bay DHS direkteman. Léet la ta dwe di ajans lan ap mennen anket sou yon
espas travay an patikilye epi li ta dwe site non espas travay la. Let la ta dwe eksplike travaye nan
espas travay la bezwen pwoteksyon kont depodtasyon pou yo kapab ede ak ankeét la, epi idantifye ki
gwoup travaye ki fe pati anket la. Note byen: ajans ki fe respekte lalwa sou travay pa p soti yon let
pou kont li. Se pou travaye oswa defanse yo mande sa selon seten fakte tankou laperez travaye yo
genyen pou patwon yo pa fé vanjans sou yo ak entere gouvenman an genyen pou aplike lalwa sou
travay patwon yo te vyole yo.

Pa egzanp, si yon ajans ki fe respekte lalwa sou travay ap mennen ankét sou yon konpayi
konstriksyon paske li pa peye travaye konstriksyon yo lé siplemanté soti nan mwa jen 2020 jiska jiye
2022, pwosesis sa a aplikab selman pou travaye ki te travay pou konpayi a pandan peryod sa a. Note
byen: lét sa yo pa bay non oswa idantifye travaye yo endividyelman.

Ki jan travaye yo aplike pou aksyon ranvwaye ak otorizasyon travay?
Moun ki nan kategori travaye ki dekri nan let ajans ki fe respekte lalwa sou travay kapab aplike pou

aksyon ranvwaye ak yon pemi travay. Yo dwe voye aplikasyon yo nan USCIS, epi yo dwe voye demann
pou aksyon ranvwaye ak demann pou otorizasyon travay la menm le. USCIS gen yon lis materyel ou

https://www.nilc.org/wp-content/uploads/2022/07/Factsheet-on-DOL-FAQs-Deferred-Action-2022-07-07.pdf

dwe mete nan aplikasyon yo ki disponib sou sit entenét li a. Note byen: demann pou aksyon ranvwaye
pa gen okenn fré oswa pri, men demann pou otorizasyon travay la mande pou peye yon fré $410 pou
tretman, sof si aplikan an mande yon egzanpsyon fre ki vle di pou li pa peye fre a.

Ki kote mwen ka depoze aplikasyon mwen an?

Ou dwe voye aplikasyon yo bay:
UscIS

Attn: Deferred Action

10 Application Way

Montclair, CA 91763-1350

Eske aksyon ranvwaye a ak otorizasyon travay la renouvilab?

Yo ta dwe kapab renouvle |, sa pral depann konbyen tan ankét sou travay la pran. USCIS poko fe
okenn pwosesis renouvelman klé nan moman sa. N ap voye yon lis FAQ aktyalize (ki vle di “kesyon
moun poze anpil” an angle), si li fe sa.

Eske pwogram sa a se yon chimen pou jwenn estati legal pémanan?

Non, aksyon ranvwaye se selman yon pemisyon tanpore pou w rete Ozetazini.
Eske gen ris pou aplike?

Si ou pa nan pwosedi depotasyon oswa gen yon lod desizif pou depotasyon w, leé w aplike pou
aksyon ranvwaye ap fé DHS konnen ou nan peyi a, sa ki toujou reprezante yon ris pou yo deside
pran yon aksyon ranfdosman kont ou, sitou si yo pa t konnen ou te nan peyi a deja. Aplikasyon sa
yo konfidansyel, men gen yon posiblite pou yon [0t administrasyon prezidansyel ka chwazi pou
itilize enfomasyon ki nan aplikasyon yo pou mete travaye yo nan pwosedi depotasyon apre estati
yo ekspire. Epitou, si ou gen nenpot kalite pase kriminel, ki gen ladan arestasyon, nou espesyalman
rekdmande pou pale ak yon eskpe nan lalwa imigrasyon, tankou yon avoka nan zafe imigrasyon,
anvan ou mande aksyon ranvwaye. DHS te di moun ki gen pase kriminél yo kapab elijib, men le w
genyen yon pase kriminel, sa kapab ogmante ris pou DHS refize aplikasyon w lan epi pran mezi
ranfosman kont ou.

Pou plis enfobmasyon sou nouvo pwosesis sa a, tanpri al gade nan FAQ (Lis Kesyon yo Poze Souvan)
konple sa a ak Konsey DHS menm.

Tanpri sonje enfomasyon sa yo la kdm yon resous pou manm
kominote a epi yo pa konsidere yo kom konsey legal. Si w gen
kesyon sou resous sa a, kontakte Ann Garcia nan agarcia@nipnlg.org
oswa Jessie Hahn na DAforWorkers@nilc.org.

